
'ಎರಡು ಬೆಳಕುಗಳ ಶುಭವಾರ್ತೆ ಸ್ವೀಕರಿಸಿರಿ, ಅವೆರಡೂ ನಿಮಗೆ
ನೀಡಲ್ಪಟ್ಟಿವೆ, ನಿಮಗಿಂತ ಮೊದಲು ಯಾವುದೇ ಪ್ರವಾದಿಗೂ

ಅವುಗಳನ್ನು ನೀಡಲಾಗಿರಲಿಲ್ಲ: (ಅವು ಯಾವುದೆಂದರೆ) ಫಾತಿಹತುಲ್
ಕಿತಾಬ್ (ಸೂರಃ ಅಲ್-ಫಾತಿಹಾ), ಮತ್ತು ಸೂರಃ ಅಲ್-ಬಖರಾದ ಕೊನೆಯ

ವಚನಗಳು. ನೀವು ಅವೆರಡರಿಂದ ಒಂದು ಅಕ್ಷರವನ್ನು ಪಠಿಸಿದರೂ,
ನಿಮಗೆ ಅದನ್ನು (ಅದರಲ್ಲಿರುವ ಕೋರಿಕೆಯನ್ನು) ನೀಡಲಾಗುವುದು'

ಇಬ್ನ್ ಅಬ್ಬಾಸ್ (ಅಲ್ಲಾಹು ಅವರಿಬ್ಬರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ: ಅವರು ಹೇಳಿದರು:
"ಒಮ್ಮೆ ಜಿಬ್ರೀಲ್ (ಅವರ ಮೇಲೆ ಶಾಂತಿಯಿರಲಿ) ರವರು ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ
ಮತ್ತು ಶಾಂತಿಯಿರಲಿ) ಬಳಿ ಕುಳಿತಿದ್ದರು. ಆಗ ಅವರು ಮೇಲಿನಿಂದ ಒಂದು ಶಬ್ದವನ್ನು ಕೇಳಿದರು.
ಅವರು (ಜಿಬ್ರೀಲ್) ತಮ್ಮ ತಲೆಯನ್ನು ಎತ್ತಿ ಹೇಳಿದರು: 'ಇದು ಆಕಾಶದ ಒಂದು ಬಾಗಿಲು, ಇದನ್ನು

ಇಂದು ತೆರೆಯಲಾಗಿದೆ. ಇಂದಿನ ಹೊರತು ಹಿಂದೆಂದೂ ಇದನ್ನು ತೆರೆಯಲಾಗಿರಲಿಲ್ಲ'. ಆಗ ಅದರಿಂದ ಒಬ್ಬ
ದೇವದೂತರು ಇಳಿದು ಬಂದರು. ಅವರು (ಜಿಬ್ರೀಲ್) ಹೇಳಿದರು: 'ಇವರು ಒಬ್ಬ ದೇವದೂತರು, ಇವರು

ಭೂಮಿಗೆ ಇಳಿದಿದ್ದಾರೆ. ಇಂದಿನ ಹೊರತು ಹಿಂದೆಂದೂ ಇವರು ಇಳಿದಿರಲಿಲ್ಲ'. ಅವರು (ದೇವದೂತರು)
ಸಲಾಮ್ ಹೇಳಿ, ಹೇಳಿದರು: 'ಎರಡು ಬೆಳಕುಗಳ ಶುಭವಾರ್ತೆ ಸ್ವೀಕರಿಸಿರಿ, ಅವೆರಡೂ ನಿಮಗೆ

ನೀಡಲ್ಪಟ್ಟಿವೆ, ನಿಮಗಿಂತ ಮೊದಲು ಯಾವುದೇ ಪ್ರವಾದಿಗೂ ಅವುಗಳನ್ನು ನೀಡಲಾಗಿರಲಿಲ್ಲ: (ಅವು
ಯಾವುದೆಂದರೆ) ಫಾತಿಹತುಲ್ ಕಿತಾಬ್ (ಸೂರಃ ಅಲ್-ಫಾತಿಹಾ), ಮತ್ತು ಸೂರಃ ಅಲ್-ಬಖರಾದ ಕೊನೆಯ
ವಚನಗಳು. ನೀವು ಅವೆರಡರಿಂದ ಒಂದು ಅಕ್ಷರವನ್ನು ಪಠಿಸಿದರೂ, ನಿಮಗೆ ಅದನ್ನು (ಅದರಲ್ಲಿರುವ

ಕೋರಿಕೆಯನ್ನು) ನೀಡಲಾಗುವುದು' ".
[صحيح] [رواه مسلم]

ದೇವದೂತರಾದ ಜಿಬ್ರೀಲ್ (ಅವರ ಮೇಲೆ ಶಾಂತಿಯಿರಲಿ) ರವರು ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ
ಮತ್ತು  ಶಾಂತಿಯಿರಲಿ)  ಬಳಿ  ಕುಳಿತಿದ್ದರು.  ಆಗ  ಅವರು  ಆಕಾಶದಿಂದ,  ಬಾಗಿಲು  ತೆರೆದಾಗ  ಬರುವ  ಶಬ್ದದಂತೆ
ಒಂದು ಶಬ್ದವನ್ನು ಕೇಳಿದರು. ಜಿಬ್ರೀಲ್ ತಮ್ಮ ತಲೆ ಮತ್ತು ದೃಷ್ಟಿಯನ್ನು ಆಕಾಶದ ಕಡೆಗೆ ಎತ್ತಿದರು.
ನಂತರ  ಅವರು  ಪ್ರವಾದಿಯವರಿಗೆ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ತಿಳಿಸಿದರು:  ಇದು
ಆಕಾಶದ  ಒಂದು  ಬಾಗಿಲು.  ಇದನ್ನು  ಇಂದು  ತೆರೆಯಲಾಗಿದೆ.  ಇಂದಿನ  ಹೊರತು  ಹಿಂದೆಂದೂ  ಇದನ್ನು
ತೆರೆಯಲಾಗಿರಲಿಲ್ಲ.  ಆಗ  ಅದರಿಂದ  ಒಬ್ಬ  ದೇವದೂತರು  ಭೂಮಿಗೆ  ಇಳಿದು  ಬಂದರು,  ಅವರು  ಇಂದಿನ  ಹೊರತು
ಹಿಂದೆಂದೂ  ಇಳಿದಿರಲಿಲ್ಲ.  ಆ  ದೇವದೂತರು  ಪ್ರವಾದಿಯವರಿಗೆ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಸಲಾಮ್  ಹೇಳಿ,  ಅವರಿಗೆ  ಹೇಳಿದರು:  ಎರಡು  ಬೆಳಕುಗಳ  ಶುಭವಾರ್ತೆ  ಸ್ವೀಕರಿಸಿರಿ.
ಅವೆರಡೂ  ನಿಮಗೆ  ನೀಡಲ್ಪಟ್ಟಿವೆ.  ನಿಮಗಿಂತ  ಮೊದಲು  ಯಾವುದೇ  ಪ್ರವಾದಿಗೂ  ಅವುಗಳನ್ನು
ನೀಡಲಾಗಿರಲಿಲ್ಲ;  ಅವೆರಡು:  ಸೂರಃ  ಅಲ್-ಫಾತಿಹಾ,  ಮತ್ತು  ಸೂರಃ  ಅಲ್-ಬಖರಾದ  ಕೊನೆಯ  ಎರಡು  ವಚನಗಳು.
ನಂತರ  ಆ  ದೇವದೂತರು  ಹೇಳಿದರು:  ಯಾರೇ  ಆಗಲಿ  ಅವೆರಡರಿಂದ  ಒಂದು  ಅಕ್ಷರವನ್ನು  ಪಠಿಸಿದರೂ,  ಅಲ್ಲಾಹು
ಅದರಲ್ಲಿರುವ  ಒಳಿತು,  ಪ್ರಾರ್ಥನೆ  ಮತ್ತು  ಕೋರಿಕೆಯನ್ನು  ಅವನಿಗೆ  ನೀಡದೇ  ಇರಲಾರನು.

